
ELASTIK MASALALARNI CHEKLI ELEMENTLAR USLUBI (CHEU) 

YORDAMIDA YECHISH ALGORITMI 

Mirzo Ulug‗bek nomidagi Samarqand davlat arxitektura-qurilish universiteti 

tayanch doktaranti 

suratjonpolatov@gmail.com 

Annotatsiya 

Maqolada chekli elementlar usuli, bu usul orqali elastik masalalarda va umumiy 

hollarda foydalanish, yechish jarayoni muhokama qilinadi. 

          Kalit so„zlar 

Chekli elementlar,statik, ko‗chishlar,   sohani elementlarga bo‗lish, tugunlarni 

nomerlash. 

Statik kuchlar ta'sirida hosil boʻladigan kuchlanganlik va deformatsiyalanish 

holatini chekli elementlar usuli yordamida baholash algoritmini ko‗rib chiqamiz. 

(CHEU) ning g‗oyasi taqsimlangan sistema uchun bajarilishi kerak bo‗lgan 

virtual ishlarni, shu sistema egallagan sohani bir nechta alohida chekli elementlarga 

boʻlib, natijaviy ishlarni esa shu chekli elementlarda bajarilgan virtual ishlarni 

yig‗indisi sifatida qarashdan iborat. Shuning uchun ham chekli elementlar usulini 

tadqiqot ob‘ektiga qo‗llashda elastiklik nazariyasiga asosłangan holda quyidagi 

amallami bajarish kerak bo‗ladi: 

- qaralayotgan jism egallagan soha ma'lum bir siniq chiziqlar bilan zaruriy 

miqdordagi chekli elementlarga bo‗lib chiqiladi, bunda elementlar sonini qancha ko‗p 

olinsa, natijaning aniqlik darajasi shuncha yuqori bo‗ladi; 

- chekli elementlar bir-birlari bilan tugun (nuqta) larda birikkan deb qaraladi va 

shu elementlarning ichidagi ko‗chishlar tugunlardagi ko‗chishlar hamda elementning 

joylashish koordinatalari orqali ifodalanib ular nomalum deb qaraladi; 

- bu ko‗chishlarni bitta element uchun yozilgan virtual ish tenglamasiga olib 

borib qo‗yilib, shu bitta element uchun bikirlik matritsasi va tashqi kuch vektori hosil 

qilinadi; 

-qaralayotgan sistema uchun bikirlik matritsasini va tashqi kuchlar vektorini 

hosil qilish uchun barcha elementlar bo‗yicha bikirlik matritsasi va kuch vektori 

yig‗ib chiqiladi. 

Qo‗shimcha qilib umumiy holda chekli elementlar usulining yutuq-kamchiligi 

va qolgan usullardan farqini ham keltirib o‗tamiz. 

Chekli elementlar usulining afzalliklari va kamchiliklari: Hozirgi vaqtda chekli 

elementlar  usulining ko‗lami juda keng bo‗lib, differensial tenglamalar bilan 

tavsiflanishi mumkin bo‗lgan barcha fizik masalalarni qamrab oladi. Chekli 

elementlar usulining yuqoridagi afzalliklaridan ma‘lum sinfning alohida masalalarini 

yechish uchun yetarlicha umumiy dastur tuzishda foydalanish mumkin. Chekli 

elementlar usuli bilan yechiladigan masalalar doirasini kengaytirishga to‗sqinlik 

qiluvchi omillar kompyuter xotirasining cheklanganligidir. 

Chekli elementlar usulining asosiy kamchiligi hisoblash dasturlarini tuzish va 

kompyuter texnologiyalaridan foydalanish zaruratidadir. Chekli elementlar usuli 

yordamida yechish kerak bo‗lgan hisob-kitoblar, hatto juda oddiy masalalarni hal 

qilishda ham qo‗lda hisoblash uchun juda og‗ir. Murakkab masalalarni yechish uchun 

katta xotiraga ega yuqori tezlikda ishlaydigan kompyuterdan foydalanish kerak.  

Sohani elementlarga bo‗lish: Uchburchak soha ostini chekli elementlarga 

ajratishning eng sodda yo‗li har bir tomon bo‗ylab ma‘lum sondagi tugunlarni 

tanlash, mos keladigan tugunlarni to‗g‗ri chiziqlar bilan ulash va bu chiziqlarning 

kesishish nuqtalarini tugun sifatida qabul qilish kerak. 

         Tugunlarni nomerlash: Agar tugunlarni nomerlash yechimni olish uchun zarur 

bo‗lgan hisoblashlarning samaradorligiga ta‘sir qilmasa, tugunlarni nomerlash 

ahamiyatsiz bo‗lar edi. Chekli elementlar usulidan foydalanish chiziqli algebraik 

tenglamalar sistemasiga olib keladi, bu sistemaning ko‗pgina koeffitsientlar nolga 

teng bo‗ladi. 

Annotatsiya 

Maqolada arxitektura-qurilish sohasi mutaxassislarini tayyorlashda grafik 

ta‘limning vazifalari, ahamiyati va amaliy qo‗llanilishi tahlil qilinadi. 

Kalit so„zlar 

Tarqatma materiallar, plakatlar, ko‗rgazmali qurollar, qisman kompyuter 

texnologiyalari, quruvchi muhandislar, arxitektorlar, lanshaft dizayn. 

Arxitektura va qurilish sohasi mutaxassislari mazkur sohada muvaffaqiyatli 

faoliyat yuritishlari uchun keng ko‗lamli bilim va ko‗nikmalarga ega bo‗lishlari zarur. 

Bu sohadagi mutaxassislar faqat nazariy bilimlarga emas, balki amaliy ko‗nikmalarga 

ham ega bo‗lishi kerak. Shu jumladan, grafik ta‘lim – ularning kasbiy 

tayyorgarligining muhim qismi hisoblanadi. Grafik ta‘lim yordamida talabalar 

qurilish loyihalarini vizuallashtirish, texnik chizmalarni to‗g‗ri shaklda tayyorlash va 

murakkab arxitektura obyektlarini tushunish qobiliyatini rivojlantiradilar. Maqolada 


